
GOUVÈNÈ CUOMO ANONSE GRAN OUVÈTI PLAS MACHE CANAL STREET LA 
NAN FÒ EDWARD (FORT EDWARD) 

 
Li Kowenside ak Ouvèti Twazyèm Evennman Anyèl Locktoberfest Canal 

Corporation la ap fè Jou 8 Oktòb la 
 
 
Jodi a, Gouvènè Adrew M. Cuomo te anonse gran ouvèti nouvo Plas Mache Canal 
Street la (Canal Street Marketplace), yon etab 19èm syèk ki te la pou mentni kanal nan 
Vilaj Fò Edward la yo, yo amenaje l epi transfòme l vin tounen yon etablisman ki pral 
akeyi kounye a evennman kominotè yo, reyinyon ak yon bon jan nouvo espas pou 
agrikiltè yo vann pwodwi lokal yo kiltive a yo. Gran ouvèti plas mache a ap fèt an menm 
tan ak ouvèti twazyèm evennman anyèl Locktoberfest Fò Edward la – ki se evennman 
makan Canal Corporation la yo konsepsyone pou agrandi kontantman touris kanal la 
pote nan rantre sezon otòn lan.  
 
Gouvènè Cuomo te di: “Plas Mache Canal Street la kreye yon espas santral pou 
rezidan yo rasanble, pou yo kontinye agrandi eritaj agrikilti rich rejyon nou an, epi pèmèt 
nouvo avni pou vant pwodwi ki kiltive epi ki fèt la nan New York yo. Pwojè sa a se te 
vizyon kominote a tout antye, epi mwen atann pou m wè l agrandi ak evolye pandan 
anpil ane k ap vini ankò.”  
 
Plas Mache sa a pral sèvi kòm yon pwen santral pou rasanbleman kominote a yo, 
ansanm ak yon espas pou vant andetay pwodwi agrikòl ki soti nan konte Washington, 
Warren, ak Saratoga, ki pral estimile devlopman ekonomik ak touris atravè tout rejyon 
an. Anplis de reyabilitasyon k ap fèt nan ansyen etab kanal la, pwojè sa a gen ladan l 
tou espas yo kreye pou vandè yo vann deyò pandan mwa chalè yo, ki ofri yon espas 
piblik pou konekte nouvo kliyan ak agrikiltè yo epi nouvo mache agrikiltè a yo ak lòt 
etablisman nan sant vil la yo.  
 
Sekretè Deta New York la Rossana Rosado te di: “Depatman Eta New York la (New 
York Department of State) vrèman kontan pou yo mete tèt ansanm ak Fò Edward pou 
selebrasyon finisman Plas Mache Canal Street la, ki pral soutni biznis lokal yo epi ede 
avanse touris nan zòn lan. Kontribisyon nan pwojè sa a se yon lòt egzanp ankò ki 
montre anganjman nou pran depi byen lontan anvè Vilaj la ak Vilaj Fò Edward la, kote 
nou te founi preske 1.5 milyon dola nan finansman atravè plizyè pwogram pou fè Fò 
Edward vin tounen yon meyè lokalite pou moun viv ak vizite.”  
 
Dirèktè Canal Corporation Eta New York la Brian U. Stratton te di: “Etab yo fenk 
amenaje a, ki te sèvi tankou yon mwayen estratejik pou mentni pwen santral ki sou 
ansyen Kanal Champlain lan (Champlain Canal), yo te ba li yon nouvo vi epi li pral sèvi 



yon nouvo jenerasyon rezidan Fò Edward yo. Plas Mache a pral fredone ak aktivite k ap 
fèt samdi sa yo kòm youn nan lokalite santral pou selebrasyon anyèl Locktoberfest la 
yo.” 
 
Vilaj Fò Edward la te resevwa yon sibvansyon 150 000 dola nan men Pwogram 
Revitalizayon Zòn Bò Lanmè nan Depatman Eta New York la (New York Department of 
State Local Waterfront Revitalization Program) epi 94 000 dola nan men Canal 
Corporation la pou yo transfòme ansyen etab pou antretyen kanal la pou l vin tounen 
Plas Mache Canal Street la. Eta New York la te abandone etab sa a nan ane 1950 yo, 
epi Depatman Travo Piblik Fò Edward la (Fort Edward’s Department of Public Works) te 
fenk kòmanse itilize l tankou depo.  
 
Travay nan etab la gen ladan estabilizasyon estrikti yo lè yo vide fondasyon beton ladan 
yo ak amenaje atè a, fè reparasyon ak mete izolman sou do bilding lan ak nan mi yo, 
epi enstale nouvo fil elektrik, fenèt ak twalèt yo. 
 
Senatè Betty Little te di: “Pwojè sa kaptire trè byen esans eritaj agrikilti ak avni fèm ki 
nan Konte Washington lan yo. Etab sa ki vin gen nouvo itilizasyon sa a se yon lokalite 
ideyal pou agrikiltè lokal nou yo vann pwodwi yo bay kliyan ki apresye travay di yo fè yo 
ak bon jan kalite pwodwi alimantè lokal yo kiltive yo.” 
 
Manm Asanble Carrie Woerner te di: “Ouvèti Plas Mache Canal Street la se yon 
opòtinite ekonomik ak touris ki enpòtan pou devlopman Fò Edward ak kominote Konte 
Washington yo, epi li pral founi yon espas mache anplis pou anpil nan biznis agrikilti ak 
vant andetay nou yo. Eritaj touris and touris agrikilti a enpòtan anpil pou ekonomi lokal 
nou an, epi mwen remèsye Depatman Eta (Department of State), Canal Corporation la, 
Konsil Devlopman Ekonomik Rejyonal pou Rejyon Kapital la (Capital Region Regional 
Economic Development Council), ansanm ak Gouvènè Cuomo pou angajman pataje yo 
pran nan inisyativ sa yo.” 
 
James J. Barba, ki se Koprezidan Konsil Devlopman Ekonomik Rejyonal pou 
Rejyon Kapital la, epi ki se Prezidan, PDG Sant Medikal Albany an (Albany 
Medical Center), te di: “Pandan Konsil Devlopman Ekonomik Rejyonal pou Rejyon 
Kapital la ap travay pou nou dinamize ekonomi rejyon nou an epi kreye travay, nou 
satisfè anpil lè n wè travay anpil moun fè yo ap pi byen prepare Rejyon Kapital nou an 
pou demen. Kanal eta nou an yo ak kominote nou yo, tankou Fò Edward, se atou rejyon 
nou an yo ye; yo menm, ansanm ak nouvo Plas Mache Canal Street la, mete aksan sou 
fòs nou, yo ede fè sektè touris la avanse epi ekspoze bote nou yo - tout sa yo an liy ak 
objektif plan estratejik rejyonal nou an.” 
 
Majistra Vilaj la Traver Matthew te di: “Plas Mache sa a se yon egzanp mèveye ki 
montre kijan patnè lokal ak patnè eta yo ka reyini pou travay ansanm pou yo kreye yon 
lokalite ki pral benefisye kominote nou an. Lè yo konvèti etab sa a, ki te sèvi tankou yon 
depo pou Depatman Travo Piblik la (Department of Public Works), sa pral kreye yon 
lokalite inik pou evennman k ap fèt nan kominote a yo epi konekte nou ak istwa rich nou 
an.” 
 
Sipèvizè Vilaj Fò Edward la, Mitchell Suprenant te di: “Pwojè sa se yon lòk egzanp ki 
montre plizyè ajans k ap travay ansanm pou yo amelyore Fò Edward. Reyabilitasyon 



etab la, yon pyès enpòtan nan istwa Fò Edward, montre angajman an ki genyen lè nou 
rekonèt istwa rich nou an pandan n ap kreye yon inisyativ devlopman ekonomik ki 
panse vè lavan. Plas Mache sa a pral yon vrèman bon atou pou vilaj la ak pou vandè k 
ap itilize l yo kòm yon lòt opòtinite pou yo ekspoze pwodwi lokal yo kiltive yo.” 
 
Konsènan Locktoberfest nan Fò Edward 
Locktoberfest nan Fò Edward se premye selebrasyon k ap fèt sou Kanal istorik 
Champlain lan. Canal Corporation Eta New York la, Taste NY, I LOVE NY, ak Vilaj Fò 
Edward la, ap patwone evennman sa a. Yo pwograme pou evennman yo fèt nan Basen 
Yat Fò Edward la ak nan Plas Mache Canal Street la. Plas Mache Canal Street la ka 
akeyi vandè k ap vann anndan tankou deyò. Bilding kote Plas Mache a ye a se yon 
depo kanal an poto ak an pout 19èm syèk ki sitiye sou ansyen kanal Champlain lan 
depi, yo rele Canal Street kounye a. Bilding Plas Mache a ak pwopriyete a te sibi yon 
gwo amenajman ak envestisman epi kounye a pòt li ouvri pou biznis.  

